
[bookmark: _Toc127524448]1. Conas a gheobhaidh mé próifíl ePMDS?
Gintear próifíl ePMDS go huathoibríoch nuair a chruthaítear ainm úsáideora agus pasfhocal NSSO duit. Gheobhaidh tú ríomhphost fógartha uathoibríoch a chuirfidh in iúl duit go bhfuil an próifíl ePMDS ginte, an lá tar éis duit do shonraí logála isteach a fháil do na córais féinseirbhíse eile againn.

[bookmark: _Toc127524449]2. Cé mhéad céim ePMDS atá ag teastáil?
Go ginearálta, tá trí phríomhchéim den phróiseas ePMDS: Spriocanna a Shocrú, an tAthbhreithniú Lár Bliana, agus an tAthbhreithniú Deireadh Bliana. I gcásanna áirithe, ní ghinfear Athbhreithniú Lár Bliana.

[bookmark: _Toc127524450]3. Cathain a bheidh gach céim ar fáil?
Go ginearálta, beidh na céimeanna agus na foirmeacha ar fáil duit ó:
· Spriocanna a Shocrú – go luath i mí Eanáir
· An tAthbhreithniú Lár Bliana – Lár mhí na Bealtaine
· An tAthbhreithniú Deireadh Bliana – Go luath i mí na Nollag

[bookmark: _Toc127524451]4. Cén fáth nach bhfuair mé céim ar leith?
Gheobhaidh tú an Chéim Spriocanna a Shocrú go huathoibríoch gach bliain, ach ní rachaidh tú ar aghaidh go dtí an chéad chéim eile mura bhfuil an chéim roimhe sin críochnaithe go hiomlán agat. 

[bookmark: _Toc127524452]5. Cé hé nó hí a chomhlánaíonn gach foirm ePMDS?
Ginfidh gach foirm ePMDS díreach chugat go huathoibríoch. Nuair a bheidh gach cuid den fhoirm comhlánaithe agat, ansin cuirfidh tú an fhoirm faoi bhráid an bhainisteora, agus comhlánóidh do bhainisteoir na codanna den fhoirm a bhaineann leisean nó léise. 

[bookmark: _Toc127524453]6. An bhfuil na sonraí pearsanta ar mo phróifíl ePMDS mícheart?
Gabhtar an fhaisnéis fostaí seo, is é sin, d’ainm, d’eagraíocht, do ghrád, ainm do bhainisteora, do sheoladh ríomhphoist, díreach ó do thaifid AD. Má tá aon chuid den fhaisnéis seo mícheart, déan teagmháil le d’aonad AD áitiúil chun cúnamh a fháil.

[bookmark: _Toc127524454]7. Conas is féidir liom rochtain a fháil ar an leagan eagarthóireachta den fhoirm agam?
Is féidir leat rochtain a fháil ar fhormáid ineagarthóireachta de d’fhoirm tríd an rogha ghorm ‘Cuir athruithe leis an bhfoirm seo’ a roghnú ar do leathanach próifíle ePMDS. Má tá an fhoirm le do bhainisteoir an fhoirm lena ionchur a chur léi, ní féidir leat athruithe a dhéanamh mura dtugann do bhainisteoir an fhoirm ar ais chugat.

[bookmark: _Toc127524455]8. Cad é an chéad chéim sa phróiseas ePMDS?
Is é an chéad chéim den phróiseas ná an chéim Spriocanna a Shocrú. Is ann a thabharfaidh tú breac-chuntas ar na spriocanna agat don bhliain. 

[bookmark: _Toc127524456]9. Cén fáth a bhfuil rochtain agam ar Spriocanna a Shocrú mo bhainisteora?
Tá rochtain inléite amháin agat ionas gur féidir leat a bheith cinnte go réitíonn na dualgais agus spriocanna atá agat leo siúd atá ag do bhainisteoir, ag d'aonad agus ag d'eagraíocht.

[bookmark: _Toc127524457]10. Ní féidir liom rochtain a fháil ar fhoirm Spriocanna a Shocrú mo bhainisteora?
Níl an próiseas Spriocanna a Shocrú críochnaithe ag do bhainisteoir go fóill.

[bookmark: _Toc127524458]11. Cé mhéad sprioc is féidir liom a thaifeadadh?
Is féidir leat uasmhéid de dhá sprioc déag in aghaidh na bliana a thaifeadadh.

[bookmark: _Toc127524459]12. Conas a leithdháiltear na hinniúlachtaí curtha ann roimh ré?
Socraítear na hinniúlachtaí a shanntar duit de réir an ghrád atá liostaithe ar do phróifíl AD. Má tá grád mícheart liostaithe, déan teagmháil le d’aonad AD áitiúil chun cúnamh a fháil. Féach leathanach 6 dár dTreoir Úsáideora ePMDS má tá tú ag gníomhú ar leibhéal níos airde.

[bookmark: _Toc127524460]13. Cé mhéad Riachtanas Foghlama is féidir a chur síos?
Is féidir leat dhá Riachtanas Foghlama déag ar a mhéad a thaifeadadh in aghaidh na bliana.

[bookmark: _Toc127524461]14. Cad dó a dtagraíonn an chuid Aiseolais?
Leis an gcuid seo, tugtar deis duit aiseolas a thabhairt ar an tuiscint atá agat ar do ról laistigh den eagraíocht.

[bookmark: _Toc127524462]15. Cad a tharlaíonn nuair atá Spriocanna a Shocrú críochnaithe agam?
Brúigh an cnaipe save agus ansin roghnaigh an rogha ‘Submit Form to Manager’. Leis sin, seolfar an fhoirm díreach chuig do bhainisteoir lena síniú nó lena shíniú, agus sin deireadh na céime seo.

[bookmark: _Toc127524463]16. Conas a bheidh a fhios agam nuair atá an tAthbhreithniú Lár Bliana ar fáil?
Gheobhaidh tú fógra ríomhphoist uathoibríoch ina gcuirfear in iúl duit go bhfuil an tAthbhreithniú Lár na Bliana ar fáil duit. Is féidir leat rochtain a fháil ar an bhfoirm seo tríd an rogha ghorm ‘Cuir athruithe leis an bhfoirm seo’ a roghnú ar do leathanach próifíle ePMDS.

[bookmark: _Toc127524464]17. An féidir liom an t-ábhar ar Spriocanna a Shocrú a leasú ag an Athbhreithniú Lár Bliana?
Ní féidir leat na spriocanna a d’aontaigh tú cheana féin ag an gcéim Spriocanna a Shocrú a athrú, ach beidh an rogha agat spriocanna breise a chur leis ag céim an Athbhreithnithe Lár Bliana, más gá.

[bookmark: _Toc127524465]18. Nílim sásta leis an measúnú Lár Bliana a rinne mo bhainisteoir.
In ionad an fhoirm a shíniú láithreach, beidh an rogha agat ‘Revert form to Manager’ a roghnú. Leis an rogha sin, seolfar an fhoirm ar ais chuig do bhainisteoir lena breithniú agus lena leasú, má chomhaontaítear amhlaidh, sula síníonn an bainisteoir an fhoirm arís.

[bookmark: _Toc127524466]19. An féidir liom Athbhreithniú Inmheánach ar mo mheasúnú Lár Bliana a iarraidh?
Níl aon rogha ann faoi láthair athbhreithniú inmheánach a iarraidh ar an Athbhreithniú Lár Bliana. Má tá tú fós míshásta leis an measúnú a dhéanann do bhainisteoir tar éis é a phlé leis nó léi, déan teagmháil le d’oifig AD áitiúil le do thoil.

[bookmark: _Toc127524467]20. Ní bhfuair mé Athbhreithniú Lár Bliana?
Má chríochnaíonn tú an chéim Spriocanna a Shocrú ar an 30 Meán Fómhair de bhliain ar leith, nó ina dhiaidh, ní bhfaighidh tú céim an Athbhreithnithe Lár Bliana don bhliain sin. Ina ionad sin, rachaidh tú ar aghaidh go díreach chuig céim an Athbhreithnithe Deireadh Bliana i mí na Nollag.

[bookmark: _Toc127524468]21. Nílim sásta leis an measúnú Deireadh Bliana a rinne mo bhainisteoir.
In ionad an fhoirm a shíniú láithreach, beidh an rogha agat ‘Revert form to Manager’ a roghnú. Leis an rogha sin, seolfar an fhoirm ar ais chuig do bhainisteoir lena breithniú agus lena leasú, má chomhaontaítear amhlaidh, sula síníonn an bainisteoir an fhoirm arís. Tá 
an rogha agat Athbhreithniú Inmheánach a iarraidh ar do ePMDS freisin.

[bookmark: _Toc127524469]22. Cad a tharlaíonn in Athbhreithniú Inmheánach?
Rachaidh an NSSO i dteagmháil leat chun a chinntiú go dteastaíonn uait Athbhreithniú Inmheánach a iarraidh. Más mian leat dul ar aghaidh, iarrfaimid ar d’aonad AD Athbhreithneoir Inmheánach a cheapadh. Is é an tAthbhreithneoir Inmheánach a bheidh agat nó bainisteoir do bhainisteora líne, i bhformhór na gcásanna. Ansin, sannfaidh an NSSO an duine ceaptha chun d’fhoirm a athbhreithniú ar an gcóras ePMDS.  

Gheobhaidh an t-athbhreithneoir inmheánach ríomhphost ag iarraidh orthu an t-athbhreithniú inmheánach a chríochnú. Tabhair faoi deara nach bhfuil an t-athbhreithneoir faoi aon fhreagracht teagmháil a dhéanamh le páirtí ar bith agus an próiseas seo á chur i gcrích aige nó aici, agus féadfaidh sé nó sí a bhreithiúnas nó a breithiúnas a thabhairt chun críche de réir an ábhar atá ar an bhfoirm ePMDS amháin.  

[bookmark: _Toc127524470]23. Cad a tharlóidh i gcás nach bhfuilim sásta le toradh an Athbhreithnithe Inmheánaigh?
Is féidir leat dul i dteagmháil le d’Aonad AD áitiúil chun Athbhreithniú Seachtrach ar do ePMDS a iarraidh. Críochnófar é seo lasmuigh den chóras, agus déanfaidh ár gcomhpháirtithe ag Beartas PER é a riar. Déan teagmháil le d'oifig AD áitiúil le do thoil más mian leat dul ar aghaidh leis an ngníomh seo.

[bookmark: _Toc127524471]24. An bhfuil rochtain agam ar fhoirmeacha arna gcomhlánú cheanna féin?
Tá rochtain inléite amháin ar gach foirm chomhlánaithe ar fáil ach an chlib don bhliain ábhartha a roghnú ar do phróifíl ePMDS agus ansin an rogha ‘View Form’ a roghnú. Nó, is féidir leat an rogha ‘Stair Fhoirmeacha’ a roghnú ar do leathanach próifíle.

[bookmark: _Toc127524472]25. Tá m'fhoirm ePMDS sannta don bhainisteoir a bhí agam roimhe seo?
Má chuir tú d’fhoirm PMDS isteach le haghaidh síniú an bhainisteora, agus má d’athraigh tú bainisteoir líne ina dhiaidh sin, ní atreorófar d’fhoirm go huathoibríoch chuig an mbainisteoir líne nua.

[bookmark: _Toc127524473]26. An féidir foirm ePMDS a athshannadh do bhainisteoir eile?
Má tá an fhoirm curtha faoi bhráid an bhainisteora, féadfaidh an bainisteoir dá bhfuil an fhoirm sannta faoi láthair í a athshannadh do bhainisteoir eile go hinmheánach. I gcás nach bhfuil an rogha sin indéanta, mar shampla nuair a bhíonn do bhainisteoir líne ar shaoire fhadtéarmach, is féidir leat ríomhphost a sheoladh chuig pmds@nsso.gov.ie agus a iarraidh go n-athshannófar an fhoirm.

[bookmark: _Toc127524474]27. Níl aon bhainisteoir sannta dom ar an gcóras ePMDS?
Gabhtar an struchtúr tuairiscithe ar do phróifíl ePMDS go díreach ó do thaifid AD. Mura bhfuil aon bhainisteoir líne agat, déan teagmháil le d’aonad AD áitiúil le do thoil.

[bookmark: _Toc127524475]28. An bhfuair mé ardú céime/ ar aistrigh mé le linn dom a bheith glacadh páirte in ePMDS?
Ba cheart do phróiseas ePMDS reatha a chur i gcartlann, agus foirm nua a thosú chun do ról nua a thaifeadadh agus a léiriú. Déan teagmháil le pmds@nsso.gov.ie chun cúnamh a fháil.

[bookmark: _Toc127524476]29. Táim ar iasacht i roinn/gníomhaireacht eile?
Má úsáideann do roinn/gníomhaireacht nua ePMDS, ba cheart duit cartlann a iarraidh agus d’fhoirm ePMDS a atosú chun do ról ar iasacht a thaifeadadh agus a léiriú. Mura n-úsáideann do roinn/gníomhaireacht nua ePMDS, is féidir le d'AD áitiúil foirm lasmuigh den chóras a thabhairt duit chun do phróiseas ePMDS a thaifeadadh. 

[bookmark: _Toc127524477]30. Táim ar saoire shínte le linn thréimhse an Athbhreithnithe Deireadh Bliana. 
Má tá tú ag glacadh tréimhse saoire lena gcuimsítear an tréimhse ag deireadh na bliana, is féidir an tAthbhreithniú Deireadh Bliana a scaoileadh go luath sula bhfágann tú an t-ionad oibre. Is féidir an chéim a chríochnú sula dtosaíonn tú ar an tréimhse saoire. Seol ríomhphost chugainn le do thoil ag pmds@nsso.gov.ie má tá scaoileadh luath uait don chéim Athbhreithnithe Dheireadh na Bliana.

[bookmark: _Toc127524478]31. An féidir céim ePMDS a athoscailt?
Ní féidir ach an chéim ePMDS is déanaí a oscailt den athuair chun leasuithe a chur leis. Teastóidh síniú ón mbainisteoir agus uaitse féin araon leis chun an chéim a chríochnú arís.

[bookmark: _Toc127524479]32. An féidir liom foirm ePMDS a phriontáil?
Tá rogha ‘Print Form’ ar fáil ar an ePMDS ar an leathanach baile. Níl an rogha seo ar fáil don úsáideoir nuair atá an fhoirm curtha faoi bhráid an bhainisteora. Is féidir leat freisin an rogha ‘View Form’ a roghnú ón leathanach próifíle ePMDS agus na heochracha ‘Ctrl’ agus ‘P’ a bhrú ar do mhéarchlár ag an am céanna agus ansin an nós imeachta priontála a leanúint.

[bookmark: _Toc127524480]33. Níl aon ghrád nó inniúlachtaí sannta dom?
Sa chás nach bhfuil ‘Grád’ sannta duit ar an gcóras ePMDS, ní féidir aon inniúlachtaí a sholáthar duit ag an gcéim Spriocanna a Shocrú. Is féidir leat an chéim seo a chríochnú ach an rogha atá 'There are no competencies available for your grade' a roghnú ón roghchlár anuas.  

Nó, de rogha air sin, déan teagmháil le d’oifig AD áitiúil faoin gceist seo, agus socróidh siad go ndéanfar do thaifid AD a nuashonrú. Nuair a dhéanfar an leasú seo ar na taifid AD, déanfar é a nuashonrú go huathoibríoch ar ePMDS, agus léireofar na hinniúlachtaí ábhartha.

[bookmark: _Toc127524481]34. Taifeadtar mo phróifíl ePMDS mar ‘inactive’ i.e mar ‘neamhghníomhach’. Cad is brí leis sin?
Má bhí seirbhís agat roimhe seo, nó tréimhse níos mó ná coicís gan aon bhainisteoir sannta duit, cuirfear do phróifíl ePMDS isteach sa mhód slán agus díghníomhachtófar í go huathoibríoch.  Déan teagmháil le do thoil le pmds@nsso.gov.ie agus iarraidh go ndéanfaí do phróifíl a athghníomhachtú.

[bookmark: _Toc127524482]35. Táim ag ‘Ard-Fheidhmiú’ faoi láthair. An gcuireann sé seo isteach ar an bpróiseas ePMDS?
Má tá do ról athraithe, féadfar go n-éileodh tú d’fhoirm reatha ePMDS a chartlannú agus a atosú le haghaidh do róil nua. Toisc go ngabhtar na spriocanna arna gcur roimh ré go huathoibríoch ó do thaifead AD, beidh ort inniúlachtaí an ghrád níos airde cuí a iontráil de láimh i dtaca le gach sprioc. Féach leathanach 6 dár dTreoir Úsáideora ePMDS chun treoracha a fháil ar conas é sin a dhéanamh.

[bookmark: _Toc127524483]36. Bhí níos mó ná post amháin agam le bliain anuas. 
Má aistríonn tú chuig ról nua, go hinmheánach nó go seachtrach, ba cheart d’fhoirm reatha ePMDS a chur i gcartlann agus tús a chur le céim Socrú Sprioc nua chun an ról nua a léiriú.  Ní rachaidh ach an fhoirm is déanaí ar aghaidh go dtí an chéad chéim eile den ePMDS, mar sin má chomhaontaigh tú spriocanna nua taispeánfar iad ar an Athbhreithniú Lár Bliana agus/nó ar an Athbhreithniú Deireadh Bliana.

I mí na Nollag, eiseofar an tAthbhreithniú Deireadh Bliana, má tá an chéim roimhe sin curtha i gcrích. Déanfaidh an bainisteoir ag an am seo an measúnú ar an Athbhreithniú Deireadh Bliana a bhainfidh leis an ról a bheidh agat ag an bpointe sin. Mar sin féin, ba chóir don bhainisteoir, nuair is féidir, dul i dteagmháil leis an mbainisteoir a bhí agat roimhe agus an measúnú aigesean nó aicise a mheas agus measúnú á dhéanamh aige. Ní féidir ach aon Rátáil Deireadh Bliana agus aon cur síos amháin a sholáthar.

[bookmark: _Toc127524484]37. An gá dom an próiseas ePMDS a chríochnú chun an incrimint a fháil?
Is gá. Is critéir riachtanacha go ndéantar an próiseas ePMDS a thabhairt chun críche go rathúil chun incrimint a bhronnadh. Tabhair faoi deara go bhfuil an dualgas ar dhaoine aonair agus ar bhainisteoirí a chinntiú go gcuirtear an próiseas PMDS i gcrích agus go gcuirtear athbhreithniú feidhmíochta cruinn isteach tríd an gcóras ePMDS. Déantar críochnú an Athbhreithnithe Deireadh Bliana a uaslódáil go huathoibríoch chuig na taifid AD, agus cuirtear leis na tuarascálacha míosúla incriminte freisin a thugtar don Aonad Acmhainní Daonna áitiúil.

[bookmark: _Toc127524485]38. Cad a tharlóidh mura gcríochnaím an próiseas ePMDS?
Ceanglaítear ar gach sealbhóir poist, idir shealadach agus bhuan, páirt a ghlacadh sa phróiseas ePMDS. Má thosaíonn tú ar fhostaíocht sa ráithe deiridh den bhliain, ba cheart go léireodh na spriocanna a roghnaítear é seo. Tabhair faoi deara go bhféadfadh tionchar diúltach a bheith ag neamhchomhlíonadh ePMDS, nó rátáil mhíshásúil ePMDS, ar dheiseanna dul chun cinn sa todhchaí, ar ríomh-shoghluaisteacht agus ar aon bhreisiú a d’fhéadfadh a bheith dlite.

[bookmark: _Toc127524486]39. An gá foireann shealadach nó téarma sheasta ePMDS a chomhlánú?
Ceanglaítear ar gach sealbhóir poist, idir shealadach agus bhuan, páirt a ghlacadh sa phróiseas ePMDS. Tugann ár gcomhpháirtithe ag Beartas PER treoir do gach oifigeach dul i ngleic leis an bpróiseas agus gach foirm a eisítear don oifigeach a chomhlánú.  


[bookmark: _Toc127524487]Ceisteanna a bhaineann go sonrach le bainisteoir

[bookmark: _Toc127524488]40. Níor tháinig ‘Sprioc an Bhainisteora’ isteach go huathoibríoch mo chéad sprioc ar ePMDS?
Ní dhéanfar an sprioc maidir le daoine a bhainistiú a chur isteach go huathoibríoch roimh ré ach amháin má bhí foireann sannta duit ar an lá a gineadh Spriocanna a Shocrú ar do ePMDS. I gcás gur sannadh baill foirne duit ina dhiaidh sin, is féidir linn an fhoirm a chartlannú agus a atosú. Nó is féidir leat an sprioc seo a chur leis an bhfoirm reatha de láimh.

[bookmark: _Toc127524489]41. Ní féidir liom rochtain a fháil ar phróifíl ePMDS do dhuine a oibríonn díreach liom?
Ní féidir leat an fhoirm ghníomhach ePMDS reatha a rochtain le haghaidh duine a oibríonn díreach fút má tá an fhoirm leis an oifigeach sin le haghaidh ionchur nó síniú.

[bookmark: _Toc127524490]42. Cuirtear Spriocanna a Shocrú chugam ach ní féidir liom an fhoirm a leasú?
Níl aon áis ag an mbainisteoir chun ábhar a thaifeadadh ar fhoirm ball foirne um Spriocanna a Shocrú. Ní bheidh rochtain agat ach amháin chun an fhoirm a shíniú, nó chun an fhoirm a chur ar ais chuig an bhfostaí má theastaíonn leasuithe.

[bookmark: _Toc127524491]43. Conas is féidir liom rochtain a fháil ar an leagan ineagarthóíreachta d’fhoirm ePMDS?
Is féidir leat an leagan ineagarthóireachta a rochtain ón rannán ‘My Manager Tasks’  de do phróifíl ePMDS, tríd an gcnaipe ‘Cuir in Eagar’ in aice le hainm an fhostaí a bhrú.

[bookmark: _Toc127524492]44. Cad a tharlaíonn i gcás nach bhfuil an fhoireann sásta le mo mheasúnú nó rátáil?
In ionad an fhoirm a shíniú láithreach, beidh an rogha ag an duine a oibríonn díreach fút ‘Revert form to Manager’ a roghnú. Leis an rogha sin, seolfar an fhoirm ar ais chugat lena breithniú agus lena leasú, má chomhaontaítear amhlaidh, sula síníonn siad agus tú féin an fhoirm arís. Ag an Athbhreithniú Deireadh Bliana, is féidir leis an bhfostaí Athbhreithniú Inmheánach a roghnú freisin chun achomharc a dhéanamh in aghaidh an mheasúnaithe agus/nó an rátáil atá déanta agat. 

[bookmark: _Toc127524493]45. An féidir liom foirmeacha ePMDS a athshannadh do bhainisteoir eile lena síniú?
Is gá. Má chuirtear foirm isteach chugat, is féidir leat an fhoirm a rochtain ón gcuid ‘My Manager Tasks’ den leathanach ePMDS agatsa féin agus an rogha ‘Reassign’ a roghnú in aice le hainm an fhostaí chun an fhoirm a atreorú chuig bainisteoir eile.  
[bookmark: _Toc127524494]Le haghaidh aonaid AD

[bookmark: _Toc127524495]46. An bhfuil sonraí pearsanta an bhaill foirne ar phróifíl ePMDS mícheart?
Cuir cás isteach leis an bhfoirm ábhartha chuig an NSSO, le do thoil, chun taifid HRMS an fhostaí a nuashonrú. Déanfaidh sé seo an phróifíl ePMDS a nuashonrú go huathoibríoch.

[bookmark: _Toc127524496]47. Cad a tharlaíonn má iarrann fostaí ar Athbhreithniú Seachtrach?
Críochnófar é seo lasmuigh den chóras, agus déanfaidh ár gcomhpháirtithe ag Beartas PER é a riar. Téigh i dteagmháil go díreach le Rannóg Acmhainní Daonna na Státseirbhíse chun cúnamh a fháil.

[bookmark: _Toc127524497]48. Conas is féidir leis an AD áitiúil rochtain a fháil ar fhoirmeacha ePMDS an fhostaí?
Níl aon rochtain ag an aonad AD áitiúil ar fhoirm ePMDS an fhostaí. Beidh rochtain ag an mbainisteoir ar an ábhar seo, agus féadfaidh sé nó sí gabháil scáileáin den ábhar ábhartha a sholáthar don aonad AD áitiúil más gá.

[bookmark: _Toc127524498]49. Níl aon bhainisteoir sannta don fhoireann ar an gcóras ePMDS?
Réitíonn an struchtúr tuairiscithe ar an gcóras ePMDS leis an struchtúr tuairiscithe ar an gcóras HRMS. Má tá gá le leasú ar an struchtúr tuairiscithe, ba cheart don Aonad Acmhainní Daonna na foirmeacha ábhartha um Athrú Poist nó Athrú Bainisteora a chur isteach chuig an NSSO.

[bookmark: _Toc127524499]50. An mbíonn státseirbhísigh shinsearacha rannpháirteach sa phróiseas ePMDS?
Glacann státseirbhísigh os cionn leibhéal an Phríomhoifigigh páirt sa phróiseas LEADS, a riarann ár gcomhghleacaithe san DPER é. Coinneoidh siad, áfach, próifíl ePMDS chun ePMDS na foirne a shanntar dóibh a riar.

[bookmark: _Toc127524500]51. An bhfuil saoráid tuairiscithe ePMDS ann?
Is féidir gach tuairisc ePMDS a chomhordú ó mhodúl tuairiscithe ePMDS ar Bhanc Sonraí CSHR. Má theastaíonn rochtain bhreise ar Bhanc Sonraí CSHR, is féidir le AD teagmháil a dhéanamh le pmds@nsso.gov.ie nó leis an bhfoireann Bainistíochta Seirbhíse.

